27.sjednica

Z A P I S N I K

        

Sa 27-me redovne sjednice  Skupštine Bosansko-podrinjskog kantona Goražde održane 24. avgusta 2009.  godine u  sali Skupštine Bosansko-podrinjskog kantona Goražde sa početkom u 10:00 sati.


Sjednici Skupštine Bosansko-podrinjskog kantona Goražde prisustvuje 22 poslanika, i to: poslanici Stranke demokratske akcije: Begović Alija, Tafro Hasan, Đozo Hasan, Mulahmetović Mirsad, Halilović Adis,  Ferhatović Jasmin, Obuća Bajro, Agović Adis i Borović Mensud, poslanici Stranke za Bosnu i Hercegovinu:  Turčalo Mehmed,  Adžem Memsur, Kumro Mesud, Omerbašić Jasmina,  Podrug Salko, Rahman Ferid,  Žuga Damir i Džemidžić Envera, poslanici Socijaldemokratske partije Bosne i Hercegovine:  Bašić Redžo, Mujković Dževida i Bilić Dragomir, poslanica  Stranke radom za boljitak Milović Daliborka i  poslanik Bosanskohercegovačke patriotske stranke – Sefer Halilović Terović Dževad 


Sa sjednice odsutni: Kožo Mersudin, Frašto Emir i Imamović Ibrahim  poslanici Socijaldemokratske partije Bosne i Hercegovine. 



Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde:  Pleh Muhidin, Nedimović Vladimir, Janković Ramila, Sipović Nusret, Delizaimović Alma, Kurtović Mustafa, Adžem Dževad i Imamović Demir, predstavnik Ministarstva za privredu BPK-a Goražde Sijerčić Rasim, predstavnici Njemačkog LOT tima, Klisura Slavko predstavnik GROZD-a, predstavnik CCI,   te predstavnici sredstava javnog informisanja. 

            Skupštinom Bosansko-podrinjskog kantona Goražde predsjedava predsjedavajući Skupštine  Alija Begović, a zapisnik vodi  Burhan Safeta.

                        Alija Begović  -   predsjedavajući Skupštine

                        Pozdravio je sve prisutne u sali, kao i gradjane Bosansko-podrinjskog kantona Goražde.



U skladu sa Poslovnikom stavit ću na raspravu zapisnik sa 26-te redovne sjednice Skupštine Bosansko-podrinjskog kantona Goražde.



Ima li primjedbi na  tekst zapisnika sa 26-te redovne  sjednice Skupštine?



Pošto se niko ne javlja za riječ, zaključujem raspravu i konstatiram da je zapisnik sa 26-te redovne sjednice prihvaćen bez primjedbi.


Kolegij Skupštine Bosansko-podrinjskog kantona Goražde za 27-mu sjednicu Skupštine predložio je slijedeći:

D n e v n i      r e d

                         1/ Vladin sat – poslanička pitanja i inicijative,


2/ Prijedlog Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/,

                         3/ Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu,


4/ Nacrt Zakona o sudskim taksama Bosansko-podrinjskog kantona Goražde,



5/ Nacrt Zakona o izmjenama i dopunama Zakona o komunalnim taksama Bosansko-podrinjskog kantona Goražde,

                         6/ Nacrt Zakona o novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde,



7/ Prijedlog Odluke o razrješenju članova Vijeća J.P. Radio-televizija Bosansko-podrinjskog kantona Goražde,



8/ Prijedlog Odluke o davanju ovlaštenja Komisiji za ljudska prava, gradjanske slobode, predstavke, etički kodeks i civilno društvo Skupštine Bosansko-podrinjskog kantona Goražde.



Otvaram raspravu po predloženom dnevnom redu.


Ima li prijedloga za izmjene ili dopune dnevnog reda?



Kumro Mesud – Predlažem da se tačka 4. dnevnog reda Nacrt Zakona o sudskim taksama Bosansko-podrinjskog kantona Goražde danas ne razmatra obzirom da ovaj Zakon kao i neki drugi zakoni su udar na standard naših gradjana, samim tim što se ovaj Zakon odnosi na povećanje sudskih taksi i po 20 puta. Ja razumijem da postoje odredjeni pritisci od strane Visokog sudskog i tužilačkog vijeća da svi kantoni usvoje ove zakone, ali obzirom da niti jedan kanton još nije usvojio ovaj Zakon ne vidim potrebu da naš Kanton bude prvi. Da vidimo hoće li oni povećavati sudske takse u ovim iznosima.



Žuga Damir – U ime Kluba poslanika Stranke za Bosnu i Hercegovinu predlažem da 2. tačka dnevnog reda današnje sjednice Skupštine, dakle, odmah poslije „Vladinog sata“ bude: Donošenje Zaključka Skupštine u vezi plaće budžetskih korisnika za mjesec juli 2009. godine. Predlažem da Skupština donese slijedeći:

Z a k lj u č a k:



„Zadužuje se Vlada Bosansko-podrinjskog kantona Goražde da u roku od 48 sati isplati plaće svim budžetskim korisnicima za mjesec juli po osnovici od 360,00 KM i topli obrok od 8,00 KM po jednom danu“.

O b r a z l o ž e n j e



Vlada Bosansko-podrinjskog kantona Goražde ima sva potrebna finansijska sredstva za isplatu plata svim budžetskim korisnicima po osnovici od 360,00 KM i tipli obrok od 8,00 KM po jednom danu. Neshvatljivo je ponašanje Vlade Kantona da u mjesecu približavanja nove školske godine, kada je u jeku priprema za nabavku ogrijeva, u mjesecu početka Ramazana, Vlada nije imala sluha i želje  da nakon blizu 50 dana podijeli plate svojim budžetskim korisnicima. Naprotiv, Vlada Kantona krši Zakon o izvršenju Budžeta za 2009. godinu, tj. ne vrši isplate po prioritetima kao što je rečeno u Zakonu o izvršenju Budžeta za 2009. godinu.



Ja ću iznijeti i svoj lični stav. Nikada ne bi dozvolili premijer Halilović i premijer Obhođaš ovakvu stvar, da ima para, a ovako bitni dani za gradjane našeg Kantona dodju, a da se ne podijele plaće budžetskim kosinicima ubijedjen sam u to.


Takodjer, predlažemo da se tačka dnevnog reda: Prijedlog Zakona o načinu ostvarivanja ušteda u Bosansko-podrinjskom kantonu Goražde  koji je predvidjen po skraćenoj proceduri  ne razmatra tako, već da ide u redovnoj proceduri, u formi nacrta sa nekom kraćom javnom raspravom kako bi se poslanici mogli adekvatnije odrediti i čuti šta gradjani misle o tom famoznom Zakonu za koji se govori i da je neustavan. Dalje, ja želim da skrenem pažnju na postupak donošenja Zakona po skraćenom postupku koji je regulisan u članu 147. Poslovnika Skupštine. Tamo je rečeno da se Zakon po skraćenom postupku donosi samo ako je to Programom rada Skupštine predvidjeno. U Programu rada Skupštine nemamo uopšte taj Zakon. Drugo, taj Zakon se može donijeti samo ako nije složen. Ko to može reći, osim Vlade, da to nije složen Zakon, nedorečen, ko to može reći da mnoge gradjane neće zaboljeti glava zbog ovog Zakona. Prema tome, kolege ja  vas pozivam da poštujemo Poslovnik koji smo donijeli jednoglasno i ovaj Zakon danas razmatramo u formi nacrta. Ako je hitno neka ide kraća javna rasprava i da ga imamo u formi prijedloga za nekih 20 ili 30 dana, ali da vidimo šta će gradjani reći o njemu, šta će Sindikat reći o tom Zakonu.



Begović Alija – predsjedavajući Skupštine 


Pošto se niko više ne javlja za riječ, zaključujem raspravu po dnevnom redu.


Stavljam na glasanje prijedlog g-dina Mesuda Kumra da se tačka 4. Nacrt Zakona o sudskim taksama Bosansko-podrinjskog kantona Goražde skine s dnevnog reda.


Ko je za, molim, da digne ruku? /9 poslanika/



Ima li neko protiv? /Niko/



Da li se neko uzdržao od glasanja? /13 poslanika/



Konstatiram da sa 9 glasova „za“ i 13 „uzdržanih“ glasova nije prihvaćen prijedlog g-dina Kumro Mesuda da se tačka 4. dnevnog reda: Nacrt Zakona o sudskim taksama Bosansko-podrinjskog kantona Goražde skine s dnevnog reda.



Stavljam na glasanje prijedlog g-dina Žuga Damira da se kao 2. tačka dnevnog reda uvrsti: Donošenje Zaključka Skupštine u vezi sa isplatom plaće budžetskim korisnicima za mjesec juli 2009. godine.



Ko je za, molim, da digne ruku? /10 poslanika/



Ima li neko protiv? /Niko/



Da li se neko uzdržao od glasanja? /12 poslanika/



Konstatiram da sa 10 glasova „za“ i 12 „uzdržanih“ glasova nije prihvaćen prijedlog poslanika Žuga Damira da se kao 2. tačka dnevnog reda uvrsti: Donošenje Zaključka Skupštine u vezi sa isplatom plaće budžetskim korisnicima za mjesec juli 2009. godine.



Žuga Damir – U ime Kluba poslanika Stranke za Bosnu i Hercegovinu izražavamo sumnju u glasanje i tražimo pojedinačno izjašnjavanje.



Begović Alija – predsjedavajući Skupštine



Znači, naslov tačke 2. predložene od strane Kluba poslanika Stranke za BiH glasio bi: donošenje zaključka Skupštine Bosansko-podrinjskog kantona Goražde u vezi plaće budžetskih korisnika za mjesec juli 2009. godine.



/Na sjednicu došli poslanici Imamović Ibrahim i Frašto Emir u 10:20 sati/



 Begović Alija – predsjedavajući Skupštine



Nakon pojedinačnog glasanja konstatujem da sa 11 glasova „za“ i 13 „uzdržanih“ glasova prijedlog g-dina Žuge Damira da se kao tačka 2. dnevnog reda uvrsti: Donošenje Zaključka Skupštine u vezi sa isplatom plaće budžetskim korisnicima za mjesec juli 2009. godine nije dobio potrebnu većinu glasova. 



Stavljam na glasanje prijedlog g-dina Žuge da se tačka 2. dnevnog reda: Prijedlog Zakona o načinu ostvarivanja ušteda u Bosansko-podrinjskom kantonu Goražde koji je predložen po skraćenom postupku razmatra u formi nacrta u redovnoj proceduri. 



Ko je za, molim, da digne ruku? /9 poslanika/



Ima li neko protiv? /3 poslanika/



Da li se neko uzdržao od glasanja? /12 poslanika/



Konstatiram da sa 9 glasova „za“, 3 „protiv“ i 13 „uzdržanih“ glasova prijedlog g-dina Žuge Damira da se Prijedlog Zakona o načinu ostvarivanja ušteda u Bosansko-podrinjskom kantonu Goražde koji je predložen po skraćenom postupku razmatra u formi nacrta u redovnoj proceduri nije dobio potrebjnu većinu glasova. 


Stavljam na glasanje predloženi dnevni red od strane Kolegija Skupštine Bosansko-podrinjskog kantona Goražde.



Ko je za, molim, da digne ruku? /15 poslanika/



Ima li neko protiv? /6 poslanika/



Da li se neko uzdržao od glasanja? /3 poslanika/



Konstatiram da je sa 15 glasova „za“, 6 „protiv“ i 3 „uzdržana“ glasa usvojen predloženi dnevni red.

Tačka 1.-



Prelazimo na 1-vu taku dnevnog reda:  Vladin sat - Poslanička pitanja i inicijative. 



U okviru ove tačke dnevnog reda, najprije pozivam poslanike koji nisu dobili odgovore ili nisu zadovoljni dobijenim odgovorima. Ko traži riječ?

                       Turčalo Mehmed – Na  24-toj redovnoj sjednici postavio sam poslaničko pitanje i pokrenuo dvije inicijative koje se odnose na petnaestodnevno izvještavanje gradjana od strane J.U. Zavod za javno zdravstvo putem lokalnih medija o ispravnosti vode iz gradskog vodovoda i uzimanja uzoraka sa nekoliko gradskih izvora. U inicijativi sam tražio da ova ustanova nekoliko puta godišnje vrši analizu vode sa ovih izvorišta i da se obilježi koja voda nije za piće ako to analiza utvrdi.


/Turčalo Mehmed je pročitao odgovor koji je dobio/ i istakao da je odgovor jako nekorektan od strane Zavoda za javno zdravstvo i postavlja se pitanje zašto nam javno zdravstvo uopšte služi. Ukoliko do naredne sjednice ne dobijem odgovor na ovo pitanje pokrenut ću inicijativu za smjenu odgovornih koji su ovako ovo napisali, odnosno da se razmisli da li ovoj Ustanovi uopšte treba davati sredstva iz Budžeta, ako ne možemo dobiti najosnovnije, elementarne podatke da li je voda kao osnovna životna namirnica ispravna ili nije?


Imamović Demir – ministar za socijalnu politiku, zdravstvo, raseljena lica i izbjeglice 



Dao je odgovor na pitanje poslanika Turčalo Mehmeda.



Kumro Mesud – G-dine predsjedavajući i zamjenice predsjedavajućeg vama se obraćam. Ja sam zaista očekivao da ćete vi prilikom otvaranja današnje sjednice mojim kolegama poslanicima, slušaocima koji su zainteresovani za rad sjednice objasniti zbog čega smo mi 31. jula  pozvani na sjednicu Skupštine i zbog  čega ta sjednica nije održana. Sada bih uputio pitanje ministru za zdravstvo i predsjedniku skupštinske Komisije za zdravstvo i pitao ih zbog čega nisu ispoštovali zaključak sa prethodne sjednice Skupštine koji obavezuje njega i tu Komisiju da mi danas imamo u materijalima zaključke koje bi oni nama predložili na osnovu rasprave o realizaciji zaključaka na prethodnoj sjednici Skupštine koji se odnose na zdravstvo.


Imam  pitanje koje se odnosi na ministra za unutrašnje poslove i tražim odgovor u pismenoj formi za slijedeću sjednicu Skupštine.

                         Ko i na koji način vrši kontrolu nad radom Zaštitarskih agencija i Unutrašnjih službi za zaštitu ljudi i imovine na području Bosansko-podrinjskog kantona Goražde?

O b r a z l o ž e n j e



Svakodnevno smo u prilici da na našim ulicama srećemo uniformisana i naoružana lica koja su pretpostavljam zaposleni u nekoj od zaštitarskih agencija koje rade na našem Kantonu.



Interesuje me da li ove agencije rade u skladu sa Zakonom o agencijama i unutrašnjim službama za zaštitu ljudi i imovine u Federaciji Bosne i Hercegovine.



/Begović Alija – predsjedavajući Skupštine i Milović Daliborka zamjenica predsjedavajućeg odgovorili su na pitanje poslanika Kumro Mesuda zašto nisu prisustvovali sjednici koja je zakazana za 31. juli 2009. godine/



Imamović Demir – ministar za socijalnu politiku, zdravstvo, raseljena lica i izbjeglice dao je odgovor na pitanje poslanika Kumro Mesuda zašto nisu pripremljeni zaključci vezano za zdravstvo za ovu sjednicu Skupštine.



Imamović Ibrahim – Kolegij Skupštine, jednoglasno je zaključio da se u dnevni red današnje sjednice Skupštine ne stavljaju zaključci vezani za zdravstvo i obavijestili smo ministra.



Kumro Mesud – Smatram da se zaključak Skupštine mora poštovati.



Bašić Redžo – Na 14-toj redovnoj sjednici Skuštine koja je održana 11. 06. 2009. godine pitao sam kada će početi kontrola pretovarenih kamiona koji vrše prevoz šljunka, pijeska i drva i koji uništavaju lokalne zemljane i makadamske puteve. Nabrojao sam tu Cvilin, Kučino, Gunjeviće, Sadba, Zubčići, Kosova, Mravljače, Marevsko brdo i kada će se istim obračunati i naplatiti naknada za prekomjernu upotrebu cesta. Dobio sam dva kontradiktorna odgovora. Ministarstvo za privredu nije nadležno i uputilo me na Ministarstvo unutrašnjih poslova i Kantonalnu upravu za inspekcijske poslove. Dobio sam detaljan odgovor Ministarstva unutrašnjih poslova. Kantonalna uprava za inspekcijske poslove još se nije oglasila po ovom pitanju. 



/Poslanik Bašić Redžo pročitao je odgovor Ministarstva unutrašnjih poslova na postavljeno pitanje/.



Iz odgovora se vidi da smo 2006. godine imali vagu, a danas je nemamo. Koliko imam informaciju vaga se može iznajmiti od Federalne direkcije cesta, a koliko se uništavaju putevi isplati nam se i nabaviti nova vaga za potrebe Kantona. 



Begović Alija – predsjedavajući Skupštine


Zamolit ću da Kantonalna uprava za inspekcijske poslove dostavi odgovor na postavljeno pitanje poslanika Bašić Redža.



Frašto Emir – Ja sam na 24-toj sjednici Skupštine postavio poslaničko pitanje i dobio sam odgovor. Mislim da bi javnost interesovao odgovor na moje postavljeno pitanje. Iz odgovora se vidi o čemu se radi. Radi se o tri segmenta o poslovnim prostorima u Vitkovićima i o „Pobjedi“. 



Ja molim Ministarstvo da i dalje aktivno nastavi na pribavljanju pravih razloga i da pomogne da se ovo privede kraju. Šta se traži i koje je to zemljište u Vitkovićima i koliko bi i mi mogli da pomognemo obzirom da imamo i neka sredstva koja znače kao podsticaj industrijskoj proizvodnji? Posebno se ovo odnosi na treće pitanje i mislim da su naše namjere dobre da se to pitanje riješi na zadovoljstvo i menadžmenta i radnika.



Kurtović Mustafa – ministar za privredu


Dao je odgovor na postavljena pitanja poslanika   Bašić Redža i Frašto Emira.



Terović Dževad – Ja sam na 24-toj redovnoj sjednici pokrenuo poslovničku inicijativu za donošenje odluke o rasporedu viška  prihoda iz ranijih obračunskih perioda u iznosu od 3.306.000 KM i predložio na koji način i kako da se izvrši raspodjela tih prihoda.  Dva puta sam obrazlagao zašto sam to uradio i nema potrebe da to opet radim. Danas, jedino želim kolegama poslanicima i poslanicama skrenuti pažnju na odredbe člana 17. Zakona o budžetima u Federaciji BiH koji je objavljen u „Službenim novinama Federacije BiH“, broj: 19 od 19. 04. 2006. godine. U poglavlju III govori se o  sadržaju Budžeta, a članom 17. je decidno napisano: „Nacrt Budžeta obavezno sadrži:  2/ prijedlog upotrebe budžetskog suficita, odnosno izvora za finansiranje budžetskog deficita obavezno se definiše u  Nacrtu Budžeta“. Šta to znači? Znači da bi ova Skupština, gradjani, vladini i nevladini budžetski korisnici imali priliku da kažu gdje, u koje namjene i u koje svrhe mogu se i trebaju upotrijebiti sredstva ukoliko su ostvarena u suficitu, ili na koji način se ona mogu pokriti ako je to deficit.



Znači, da ovdje nije ostavljena mogućnost da li to treba ili ne treba, nego je utvrdjeno da je to obavezno uraditi prilikom izrade Nacrta Budžeta. Praksa u Skupštini BPK-a Goražde je da mi uopšte ne donosimo Nacrt Budžeta, niti ga upućujemo u javnu raspravu što  je potpuno suprotno odredbama ovog člana, nego idemo direktno sa prijedlogom i uskratimo one, gradjane kantona koji su posebno zainteresovani za Budžet da kažu svoje mišljenje gdje ubrana sredstva od njih utrošiti, odnosno za koje namjene.



Želim posebno podcrtati odredbe člana 80. ovog Zakona u kojima se kaže: „U slučaju da se obaveze i prava koje proističu iz drugih zakona, znači iz našeg Zakona o izvršenju Budžeta, i propisa u suprotnosti sa ovim Zakonom primjenjivat će se ovaj Zakon. Molim kolege poslanike i poslanice koji su položili zakletvu da će raditi po Ustavu i Zakonu, a u interesu gradjana Kantona da prilikom glasanja imaju uvida na ove eksplicitne oredbe člana 80. i člana 17. stav 2. Zakona o budžetima u F/BiH.



Begović Alija – predsjedavajući Skupštine


G-dine Terovuću vi želite da se mi izjasnimo o odluci?



Terović Dževad  -  Na osnovu Poglavlja IV Poslovnika Skupštine Bosansko-podrinjskog kantona Goražde utvrdjene su dužnosti i prava poslanika u Skupštini, a u vezi sa članom 95. a/   pokrećem inicijativu za donošenje odluka i zakona iz nadležnosti Skupštine.

                          U skladu sa  navedenim Poslovnikom, predlažem da Skupština Bosansko-podrinjskog kantona Goražde donese s l i j e d e ć u:

O  d  l  u  k  u



Višak prihoda u odnosu na rashode iz ranijih obračunskih perioda iskazan u Rebalansu Budžeta za 2009. godinu donešen 26. 12. 2008. godine u iznosu od 3.306.186 KM ima se isključivo upotrijebiti u razvojne projekte na nivou Kantona iz njegove ustavne nadležnosti i nadležnosti opština iz sastava Bosansko-podrinjskog kantona Goražde.

O b r a z l o ž e n j e



Ova sredstva su bila planirana da se oprihoduju, rekao sam u Rebalansu, 26. 12. 2008. godine. Prema Izvještaju o izvršenju Budžeta na dan  31. 12. 2008. godine niti jedna KM nije oprihodovana, to je skinuto. Skupština je, istina, dala saglasnost da se to neoprihoduje i ova sredstva su ostala potpuno nekontrolisana od strane Skupštine i Vlada ih koristi, nažalost, i dalje u finansiranje potrošnje, a  na teret ukupnog razvoja ovog Kantona. 



Zbog toga tražim da Komisija za privredu i ekonomsku politiku Skupštine Bosansko-podrinjskog kantona Goražde, u saradnji sa Vladom i predstavnicima opština u sastavu Bosansko-podrinjskog kantona Goražde, izrade razvojni program utroška ovih sredstava u razvoj privrede, infrastrukture i drugih gorućih problema i potreba gradjana Bosansko-podrinjskog kantona Goražde.



Pleh Muhidin – ministar za finansije


Dao je odgovor na inicijativu poslanika Terović Dževada za donošenje Odluke.


Terović Dževad – replicirao je na odgovor ministra za finansije i istakao da je njegov prijedlog za donošenje predložene Odluke baziran isključivo na član 17. stav 2. Zakona o budžetima u Federaciji Bosne i Hercegovine.



/Sjednici prisustvuje 22 poslanika/


Begović Alija – predsjedavajući Skupštine


Pošto se niko više ne javlja za riječ zaključujem raspravu i stavljam na glasanje Prijedlog Odluke koju je g-din Dževad Terović izrekao i obrazložio.



Ko je za, molim, da digne ruku? /9 poslanika/



Ima li neko protiv? /Niko/



Da li se neko uzdržao od glasanja? /13 poslanika/



Konstatiram da sa 9 glasova „za“ i 13 „uzdržanih“ glasova prijedlog Odluke koju je predložio g-din Dževad Terović nije dobio potrebnu većinu.



Pozivam poslanike koji žele da postave nova poslanička pitanja i inicijative.
                      
Žuga Damir – Na osnovu člana 95., 202. i 203. Poslovnika Skupštine Bosansko-podrinjskog kantona Goražde, pokrećem slijedeću:

P o s l a n i č k u     i n i c i j a t i v u



Da Vlada Bosansko-podrinjskog kantona Goražde preko svojih predstavnika u Upravnom odboru J.P. Bosansko-podrinjske šume i na sve druge zakonite moguće načine preispita visinu cijene ogrijevnog drveta i smanji cijene istog gradjanima Bosansko-podrinjskog kantona Goražde?



Da se na području grada ili Kantona Goražde formira skladište za lagerovanje i prodaju ogrijevnog drveta za potrebe gradjana našeg Kantona?

O b r a z l o ž e n j e



Smatram da je visina cijene ogrijevnog drveta na našem Kantonu previsoka za naše područje u odnosu na druga mjesta iz našeg okruženja. U cilju zaštite standarda gradjana koji je ugrožen ovako previsokom cijenom ogrijevnog drveta čija cijena se iz godine u godinu, a u zadnje vrijeme iz mjeseca u mjesec po meni nekontrolisano povećava.



Potreba za tovaranjem skladišta za lagerovanje i prodaju ogrijevnog drveta radi prodaje gradjanima je odavno prisutna z razloga što su potrošači često oštećeni prilikom kupovine u pogledu količine i kvaliteta ogrijevnog drveta, a mislim da se prometom bave odredjeni pravni subjekti i fizička lica na nezakonit način.



U ovoj oblasti sigurno je izostao i efikasan inspekcijski nadzor u cilju zaštite potrošača. 



Na osnovu člana 95., 202. i 203. Poslovnika Skupštine Bosansko-podrinjskog kantona Goražde pokrećem slijedeću:

P o s l a n i č k u    i n i c i j a t i v u



Da Ministarstvo za boračka pitanja Bosansko-podrinjskog kantona Goražde, u što kraćem roku, uradi i u formi Nacrta u skupštinsku proceduru uputi Zakono spomenicima Bosansko-podrinjskog kantona Goražde.

O b r a z l o ž e n j e



U posljednje vrijeme smo svi svjedoci izgradnje većeg broja Spomen obilježja u mjesnim zajednicama koje u potpunosti podržavam. Inicijative koje dolaze od pojedinaca i saboraca onih koji dadoše svoje živote za ovu državu su u potpunosti opravdane, ali ne dovoljno isfinansirane i nedovoljno transparentne. Smatram da bi se donošenjem ovog Zakona regulisale mnoge stvari, kao što su javnost i transparentnost izgradnje, odabir projekata tj. konkurentnosti i izrade samog spomenika, kao i održavanje i čuvanje spomenika, kako važni dogadjaji iz perioda odbranbeno-oslobodilačkog rata 92-95 ne bi bili nikad zaboravljeni. Ovim Zakonom bi možda konačno mogli početi raditi i uredjivati ovu oblast od temelja ka krovu, a ne obrnutim redoslijedom.  Smatram da je velika sramota, pogotovo izvršne vlasti tj. Vlade, da još nemamo veliko Centralno Spomen obilježje braniocima Goražda i Istočne Bosne i Centralno Spomen obilježje poginuloj djeci i civilnim žrtvama rata /iako je takvih inicijativa bilo od strane poslanika iz Skupštine/.


Mislim da bi se ovim Zakonom moglo dobrim dijelom sve to regulisati.


Turčalo Mehmed – Shodno zaključku jedne od prethodnih sjednica, mislim da je bio mart mjesec ove godine Skupština Bosansko-podrinjskog kantona Goražde obavezala je ministra privrede da na svakom skupštinskom zasjedanju izvještava ovo zakonodavno tijelo o tome dokle se stiglo sa Mljekarom „Milgor“, odnosno dokle se stiglo sa pokretanje otkupa  i proizvodnje mlijeka u Mljekari „Milgor“,  prije svega ovdje mislim na zakonsku regulativu oko registrovanja i prenosa vlasništva na udruženja građana „Farmer“  i sa ovog udruženja na Vladu Kantona. Na ovo pitanje može se danas usmeno odgovoriti, zato ga nisam u pisanoj formi ni predstavio, ali znamo da su obećanja bila da će negdje do mjeseca maja Mljekara proraditi, evo mi imamo kraj avgusta od Mljekare nema još ništa. Znamo još da su se u međuvremenu podijelili neki kanisteri, ustvari ne znam da li su podijeljeni, ali su negdje u opticaju, krava ima veoma malo, mlijeka imamo koje ide za Sarajevo, kanisteri su lagerovani, i znamo da je još Amandmanom Vlade raspakovan ovaj famozni kod na kom je bilo 350.000,00 KM planirano da se da u podsticaj  Mljekari „Milgor“ , da je već 21.000,00 KM planirana da se ide, hoćemo li početi da sa ovog koda polako malo-po malo dokrajčavamo ga da Mljekara ne proradi ni idućeg marta.

D r u g o   p i t a n j e


Na 24-toj redovnoj sjednici od 11. juna 2009. godine usvojen je Prijedlog Odluke o davanju saglasnosti na Program utroška sredstava „Transfer za razvoj turizma u 2009. godini“. Pošto je turistička sezona već skoro pri kraju, pitam, u šta su se ova sredstva utrošila, odnosno hoće li biti nešta od onog mog prijedloga da se dio tih sredstava utroši na Sportsko-rekraocioni centar „Ruda glava“, a da ne pomislimo on je sad otvoren i nema šta, ali znamo  koliko košta priključak struje, odnosno u pitanju je tada bilo sadržano i da se pomogne izgradnji ovog doma, odnosno ove kuće na Tišinama pored Drine.    



Kurtović Mustafa – ministar za privredu

           Dao je odgovor na inicijativu poslanika Turčalo Mehmeda vezano za Mljekaru „Milgor“  Goražde. 



Žuga Damir –  intervencija
           Samo bih zamolio ministra privrede i Vladu da ima malo više osjećaja prema tim ljudima, jer ti ljudi već nisu dobili plaću tri-četiri godine, da pokuša možda na primjeru kako su dobijali radnici HI Azot Vitkovići da su dobijali neku nadoknadu kroz Program Ministrarstva za boračka pitanja i Ministrastvo za socijalnu politiku, zdravstvo, raseljena lica i izbjeglice oko jednokratne pomoći. Ti ljudi već tri godine nemaju nikakva primanja, ne mogu da uzmu svoje radne knjižice, da neki model nađe Vlada u tom i da se pomogne tim uposlenicima, Sindikatu Mljekare, ovo shvatite kao molbu i dobru namjeru, ništa ne želim da politiziram.   



Kurtović Mustafa – ministar za privredu

            Dao je odgovor na intervenciju poslanika Žuga Damira.



Podrug Salko – postavljam slijedeće:
P o s l a n i č k o    p i t a n j e



Da li Vlada Bosansko-podrinjskog kantona Goražde krši Ustav i Zakon o izvršenju Budžeta Bosansko-podrinjskog kantona Goražde ako budžetskim korisnicima /institucijama/ uplaćuje sredstva /grant/ nižim nivoima vlasti, jer pomenutim institucijama nije prihvaćen Izvještaj o izvršenju Budžeta za 2008. godinu. Pogledati nekad ranije donesene odluke, a Ustav je još uvijek isti i jasan što se tiče praćenja implementacije sredstava.

O b j a š n j e n j e



Naime, Vlada Bosansko-podrinjskog kantona Goražde poštujući Ustav i Zakon o izvršenju Budžeta 2004. godine zbog neusvajanja Izvještaja o izvršenju Budžeta za period januar-mart nije doznačavala sredstva Općini Foča-Ustikolina do novembra mjeseca 2004. godine. Ako je Zakon isti, a jeste, molim da se i sada isti poštuje inače ću kao zainteresovana strana podnijeti tužbu kod nadležnog suda.
Pleh Muhidin – ministar za finansije



Dao je odgovor na poslaničko pitanje poslanika Podrug Salka.

            Podrug Salko – Ja sam tražio da se poštuje Ustav koj nije mjenjan od 2004. godine i da se sredstva ne doznačavaju onim institucijama u kojima nije prihvaćen Izvještaj o izvršenju Budžeta za 2008. godinu, znači implementacija sredstava član  13. Ustava. 


Bašić Redžo – Prije mjesec dana je Zemljištno-knjižni ured Općinskog suda u Goraždu počeo sa upisom imovine u zemljišne knjige i zato postavljam slijedeće:

P o s l a n i č k o    p i t a n j e



Sa kojom nepokretnom imovinom /zgrade i zemljište/ raspolaže Bosansko-podrinjski kanton Goražde, ko se brine o održavanju nepokretne imovine kantona i kada će ista biti upisana u Zemljišne knjige?



U prilogu odgovora tražim kopiju popisne liste nepokretne imovine Kantona i kopije svih posjedovnih listova imovine sa kojom Kanton raspolaže na današnji dan.


Odgovor na ovo pitanje tražim u pismenoj formi i da mi se dostavi u skladu sa članovima 202. do 208. Poslovnika ove Skupštine. 
             Terović Dževad
 - Postavio bih jedno poslaničko pitanje i jednu inicijativu.
I n i c i j a t i v a

             Inicijativa se odnosi da Skupština Bosansko-podrinjskog kantona Goražde donese zaključak kojem obavezuje nadležni Kolegij ili Vladu da se napravi jedna analiza realizacije zaključaka Skupštine Bosansko-podrinjskog kantona Goražde.

            Ja sam pripremio bio i za ovu sjednicu Skupštine na koliko mojih pitanja, inicijativa i zaključaka nisam dobio odgovor, čak i ona koja su se odnosila na reformu Javne uprave Bosansko-podrinjskog kantona Goražde, koju je Skupština prihvatila i da smo krenuli tada u njenu realizaciju sad bi imali neke naznake i lakše bi rješavali probleme koji će biti u tački 2. i 3. Tražim da se napravi analiza i da se zaduže oni na koje se odnose zaključci da daju obrazloženja, jesu li, ili nisu, zašto nisu i kad će izvršiti realizaciju skupštinskih zaključaka? 

P o s l a n i č k o  p i t a n j e

            Molio bih ministra finansija da nas informiše kolko na jedinstvenom računu u trezoru u okviru svih depozitnih računa na jučerašnji dan  ima novčanih sredstava?
Pleh Muhidin – ministar za finansije



Dao je usmeni odgovor na poslaničko pitanje poslanika Terović Dževada.



Emir Frašto – Moje pitanje se odnosi na ove semafore rade, ne rade, kolko resorno Ministarstvo poduzima da prorade semafori? Po riječima nadležnog pomoćnika Općine Goražde semafori su vlasništvo što Federacije, što kantona. U svakom slučaju oni već ne rade dva-tri mjeseca, šta se poduzima da prorade? 



Mustafa Kurtović – ministar za privredu


Dao je usmeni odgovor na poslaničko pitanje poslanika Frašto Emira.



Borović Mensud – Postavljam poslaničko pitanje Ministarstvu unutrašnih poslova Bosansko-podrinjskog kantona Goražde.



Kada će gradjanima Općine Foča/FBiH biti omogućeno da svoje potrebe iz nadležnosti Ministarstva unutrašnjih poslova /izdavanje raznih uvjerenja, izdavanje i produženje saobraćajnih dozvola i izdavanje drugih dokumenata/ zadovoljavaju u Policijskoj stanici u Ustikolini, a ne da zbog istih moraju se izlagati dodatnim troškovima odlazaka u Goražde ili čekati nekoliko dana. Uzgred samo zbog javnosti, zbog građana koji ne čitaju Službene novine, koji nemaju prilike da dođu do njih, samo da kažem da je Općina Ustikolina na čelu sa načelnikom uspjela istorijski postići Budžet preko 2 miliona u prošloj godini, da je ostvarila suficit 400.000,00 KM i više i da taj Izvještaj nije prošao na Vijeću, te da je bez ijedne primjedbe oboren od Stranke za Bosnu i Hercegovinu i BPS-a.



Adžem Memsur   - Na jednoj od redovnih sjednica Skupština, tačnije od 31. marta 2009. godine moj Amandman od strane ove Vlade je odbijen. Međutim, zahvaljujući razumijevanju većine prisutnih kolegica i kolega poslanika taj Amandman je dobio potrebnu većinu. Oni koji su to zaboravili, napomenuću samo da se radilo o Amandmanu vezano za asfaltiranje – rekonstrukciju sportskog terena Osnovne škole „Mehmedalija Mak Dizdar“ u Beriču. S obzirom na to da se bliži kraj sezone nekih radova i da počinje sezona nove školske godine, s obzirom na to da je igralište i dalje u jednoj fazi oštećenosti, ja ću možda, ako ne dobijem dobar odgovor potražiti da se potpuno obustavi odvijanje nastave na tom igralištu. Ministricu obrazovanja, nauke, kulture i sporta pitam, šta je Ministarstvo do sada uradilo, najvjerovatnije da je puno toga, a bilo bi mi drago da sredstva koja se nalaze na ovom kodu postanu i operativna?

                          Bajro Obuća – pokrećem inicijativu koja se odnosi da Ustavna i zakonodavno-pravna komisija pristupi izmjenama i dopunama Poslovnika Skupštine Bosansko-podrinjskog kantona Goražde. Naime, u ovom Poslovniku mislim, da je ta Komisija ovlaštena za utvrđivanje prijedloga Poslovnika, pa po samoj logici i izmjenama i dopunama. Razlog, povod ili obrazloženje, mislim da smo već čuli, ili da ga već znamo, ima ih više, ali dovoljno je ono što se desilo u ovoj Sali 31. jula ove godine. Dovoljan je razlog da odmah pristupimo izmjenama i dopunama Poslovnika Skupštine Bosansko-podrinjskog kantona Goražde, kako nam se ta situacija više nikada ne bi desila. To je jedan razlog. Drugih razloga ima, razmišljanja da čak i ovu tačku koja se zove „Vladin sat“ – poslanička pitanja i inicijative koja vrlo često, i ja sam na to upozoravao traje puno više od onog sata koji je planiran i predviđen po Poslovniku. Ja ne želim da ovu tačku minimiziram, da kažem Bože sačuvaj ona nije vrijedna, da ne treba itd., ali ima razmišljanja da se ona pomjeri u dnevnom redu na kraj sjednice. U svemu tome će se u konačnici opredijeliti Skupština Kantona šta bi to još trebalo eventualno, promijeniti, dopuniti u ovom Poslovniku koji je trenutno važeći. Ja bih također predložio u ovoj inicijativi, ja ću kasnije i pismeno to dostaviti da se ostavi rok za utvrđivanje prijedloga izmjena i dopuna Poslovnika od 60 dana, mislim da obim ovih izmjena i dopuna neće biti veliki, tako da se u ovom roku od 60 dana može to i uraditi.

Alija Begović – predsjedavajući Skupštine   

            Samo mala konsultacija g-dine Obuća da li Ustavna i zakonodavno-pravna komisija predlaže ili Kolegij?

Bajro Obuća – U starom Poslovniku to je bio Kolegij, a u novom Poslovniku to  je Ustavna i zakonodavno-pravna komisija.    
Alija Begović – predsjedavajući Skupštine   

            Pošto se dvije inicijative odnose na Kolegij Skupštine i na Ustavnu i zakonodavno-pravnu komisiju, mislim da u ime Kolegija ako se kolege slože da možemo prihvatiti inicijativu kolege Dževada Terovića da se svi do sada donešeni zaključci skupštinski prikupe i da se napravi jedan pregled zaključaka i da se poslije u toku daljeg skupštinskog rada možemo deklarisati koji su zaključci provedeni, koji nisu i da eventualno, u tom smislu možemo donositi određene mjere i nove zaključke. Mislim da možemo zadužiti Stručnu službu da napravi takav pregled. Da li se predsjednici klubova slažu sa tim, ako ne, ja mogu na slijedeću sjednicu Kolegija staviti to pitanje pa ćemo se očitovati. G-dine Teroviću da ipak ne radimo to ovako ad-hok. 

         Što se tiče drugog prijedloga da Ustavna i zakonodavno-pravna komisija pristupi izmjenama i dopunama Poslovnika, ja lično se slažem, inicijativa postoji biće takođe proslijeđena na prvu sjednicu Ustavne i zakonodavno-pravne komisije, i mislim da će Komisija prihvatiti da obavi to, s tim  što ćemo naravno, dati određeni period poslanicima da dostave prijedloge u onom smislu kako se želi izmjeniti Poslovnik.

Imamović Ibrahim  - Ja sam namjerno čekao kraj, radi se o zaključku Kolegija, Kolegij utvrđuje dnevni red, dnevni red je utvrđen jednoglasno. Nema tu dileme i ja kao član Kolegija i ostali članovi Kolegija  prihvataju to da nisu uvrstili u dnevni red zaključke i odgovornost je naša, nema dileme to je jednoglasno usvojeno. To je jedna stvar da raščistimo tu dilemu, Kolegij je onaj koji je utvrdio dnevni red. U tom dnevnom redu nema zaključaka, prema tome ni ministar nije bio odgovoran, nemam koga da branim, ali radi korektnosti treba to reći. Drugu stvar, na ovim skupštinama vrlo često se pojavljuju neke inicijative, ono što želim da prokomentarišem mi imamo Mljekaru „Milgor“,  to je jedno vrlo složeno stanje. Postoji određen broj ljudi, jednostavno Mljekara je radi nekih naopakih stvari koje su postavljene od Boga pitaj od kada prestala da radi, i da smo se držali zakona, sada neke obaveze teku kako teku, ljudi ne rade a teku obaveze. Da su se držali zakona Mljekara, odnosno vlasnik koje bio tada morao je da pokrene stečajni postupak, to mu je bila zakonska obaveza, i zakonska obaveza Menadžmenta je bila. Da li ćemo tražiti zakonsku odgovornost Menadžmenta i svih onih koji su upravljali to treba razmisliti, i treba razmisliti isto tako kakav je status sada, jer Zakon o radu je jasan, kaže: „Plata se isplaćuje za rad koji radnik poslodavcu obavi“. Ako neko nije radio 6-7 mjeseci kako je to. S druge strane ove pomoći pokazale su se izuzetno neefikasnim, mi stavljamo građane u neravnopravnost. Ja tvrdim svak ko radi da je sretni dobitnik lutrije, jer imamo više nezaposlenih nego zaposlenih. Sada kad raznim svojim ujudurmama i ove Skupštine,  Menadžmenta i vlasnika dovedemo neku firmu onda je pomažemo iz Budžeta, a oni ljudi koji nikako ne rade, koji nemaju šansu da uđu u taj posao njim ništa ne pomažemo. A ja kažem da svak ko radi u određenom kolektivu snosi makar i mrvicu odgovornosti za ono što se dešava u tom kolektivu, makar da nije reagovao tamo. To što su činjeni presedani prema bivšim radnicima Azota 70-80 hiljada iz Budžeta vidi se da je totalni promašaj. Kad je na sudovima sve završeno, kad su isjekli te pogone da više nikad ne mogu raditi, još uvijek traje nelegalna okupacija imovine tog privrednog subjekta, da nikad ne proradi. Šta je cilj? Cilj je da komšiji  krava krepa, a ne da se on namiri.

Dalje u diskusiji su učestovali: Podrug Salko i Kumro Mesud.  

  Alija Begović – predsjedavajući Skupštine 

              Zaključujem ovu tačku i zamolio  bih sve na koje se odnose postavljena poslanička pitanja i inicijative da po Poslovniku Skupštine Bosansko-podrinjskog kantona Goražde ista dostave u određenom roku.   

Tačka 2.-



Prelazimo na 2-gu tačku dnevnog reda:  Prijedlog Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/.


Obrazloženje po Prijedlogu Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/ dao je premijer Bosansko-podrinjskog kantona Goražde Uruči Nazif.



Alija Begović – predsjednik Ustavne i zakonodavno-pravne komisije

                         Ustavna i zakonodavno-pravna komisija Skupštine Bosansko-podrinjskog kantona Goražde na sjednici održanoj 21. avgusta  2009. godine razmatrala je  materijale za 27-mu redovnu sjedncu Skupštine, pa je na osnovu člana 33. stav 1. i 36. Poslovnika Skupštine Bosansko-podrinjskog kantona Goražde /”Službene novine Bosansko-podrinjskog kantona Goražde”, broj: 10/08/, nakon provedene rasprave, jednoglasno, donijela slijedeće:

Z a k l j u č k e 

                        I -  Prijedlog Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/ predložen je od ovlaštenog predlagača, pravno je utemeljen i postoji potreba za njegovim donošenjem.  



Predlaže se Skupštini Bosansko-podrinjskog kantona Goražde da vodi raspravu o Prijedlogu Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/.



Otvaram raspravu po ovoj tačci dnevnog reda.



U diskusiji, po Prijedlogu Zakona o načinu ostvarivanja ušteda u Bosansko-podrinjskom kantonu Goražde, učestvovali su: Frašto Emir, Žuga Damir, Begović Alija, Turčalo Mehmed, Kumro Mesud, Obuća Bajro, Terović Dževad, Imamović Ibrahim i Borović Mensud.



Na zahtjev Kluba poslanika Stranke za Bosnu i Hercegovinu dajem pauzu od 45 minuta.



/Završena pauza/



Begović Alija – predsjedavajući Skupštine



Nastavljamo sa radom. Rasprava po ovoj tačci je završena. Ostaje nam da se izjasnimo o zaključcima koje su predloži g-din Frašto Emir i g-din Turčalo Mehmed.


Frašto Emir –  Predlažem da se nastavak 27-me sjednice Skupštine održi u ponedjeljak 31. avgusta 2009. godine sa slijedećim tačkama dnevnog reda: Prijedlog Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/ i Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu, te da se  podrži zaključak Vlade Bosansko-podrinjskog kantona Goražde, a da se u medjuvremenu dobiju agancije ili  saznanja je li ovo grant i koliki je, a do tada je na snazi zaključak Vlade koji glasi: Vlada  Bosansko-podrinjskog kantona Goražde smatra neprihvatljivim da se sredstva namijenjena Bosansko-podrinjskom kantonu Goražde u Izmjenama i dopunama Budžeta Federacije Bosne i Hercegovine tretiraju kao kreditna sredstva, jer u svim dosadašnjim razgovorima, kao i u prijedlogu Izmjena i dopuna Budžeta Bosansko-podrinjskog kantona Goražde koji je dobio saglasnost Federalnog ministarstva finansija, sredstva iz “Stend-by” aranžmana koja bi trebalo da dobije Bosansko-podrinjski kanton Goražde planirana su na ekonomskom kodu 732112 “Primljeni grantovi od Federacije”.



U slučaju da se radi o kreditnim sredstvima Bosansko-podrinjski kanton Goražde kao ekonomski neodrživ, kao ni u skladu sa Zakonom o dugu, zaduživanju i garancijama ne bi mogao preuzeti nova kreditna zaduženja. 


Predlažem da Skupština donese ovaj zaključak.



Begović Alija – predsjedavajući Skupštine



Stavljam na glasanje prijedlog g-dina Emira Frašta.



Ko je za, molim, da digne ruku?  /16 poslanika/



Ima li neko protiv? /Niko/



Da li se neko uzdržao od glasanja? /8 poslanika/



Konstatiram da je Skupština Bosansko-podrinjskog kantona Goražde, sa 16 glasova „za“ i 8 „uzdržanih“ glasova donijela slijedeće:

Z a k l j u č k e



1/ Nastavak 27-me redovne sjednice Skupštine Bosansko-podrinjskog kantona Goražde održat će se 31. avgusta 2009. godine /ponedjeljak/ sa početkom u 10:00 sati sa slijedećim dnevnim redom:

                         - Prijedlog Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/,

                         - Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu.



2/ Skupština Bosansko-podrinjskog kantona Goražde smatra neprihvatljivim da se sredstva namijenjena Bosansko-podrinjskom kantonu Goražde u Izmjenama i dopunama Budžeta Federacije Bosne i Hercegovine tretiraju kao kreditna sredstva, jer u svim dosadašnjim razgovorima, kao i u prijedlogu Izmjena i dopuna Budžeta Bosansko-podrinjskog kantona Goražde koji je dobio saglasnost Federalnog ministarstva finansija, sredstva iz “Stend-by” aranžmana koja bi trebalo da dobije Bosansko-podrinjski kanton Goražde planirana su na ekonomskom kodu 732112 “Primljeni grantovi od Federacije”.



U slučaju da se radi o kreditnim sredstvima Bosansko-podrinjski kanton Goražde kao ekonomski neodrživ, kao ni u skladu sa Zakonom o dugu, zaduživanju i garancijama ne bi mogao preuzeti nova kreditna zaduženja. 


Turčalo Mehmed – podržao je odgadjanje izjašnjavanja po Prijedlogu Zakona o načinu ostvarivanja ušteda u Bosansko-podrinjskom kantonu Goražde /skraćeni postupak/ i Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu.

Tačka 3.-



Prelazimo na 3-ću tačku dnevnog reda: Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu.



Obrazloženje po Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu dao je ministar za finansije Muhidin Pleh.



Žuga Damir  - Na osnovu člana 140. stav 2. i člana 141. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, podnosim slijedeći:

A m a n d m a n

Na Prijedlog izmjena i dopuna Budžeta Bosansko-podrinjskog kantona Goražde za 2009. godinu



Da se na ekonomskom kodu Ministarstva za obrazovanje, nauku, kulturu i sport 614 100 „Transfer za sport“ koji je u Prijedlogu Izmjena i dopuna Budžeta za 2009. godinu planiran u iznosu od 270.000 KM poveća za 30.000 KM, tako da ukupna sredstva na ovom kodu iznose 300.000 KM.



Prelažem da se:

· sredstva od 10.000 KM obezbijede sa Vlade Kantona i ekonomskog koda 600 000 „Tekuća budžetska rezerva“;

· sredstva od 10.000 KM obezbijede sa Kantonalne uprave civilne zaštite ekonomski kod 821 300 „Nabavka opreme“;

· sredstva od 10.000 KM obezbijede sa Skupštine kantona ekonomski kod 614 300 „Transfer za parlamentarne političke partije“.

                             Predlažem da ovih 30.000 KM bude namjenska pomoć prvoligašima MKR Goražde,    

   ŽRK Goražde i FK Goražde od po 10.000 KM.

O b r a z l o ž e n j e



Sportski savez BPK-a je u teškoj finansijskog krizi i sigurno nije u mogućnosti u startu adekvatno pratiti potrebe ovih sportskih klubova. Mišljenja sam da je sad u startu više nego ikad potrebna pomoć ovim klubovima koji su sigurno u teškoj finansijskoj situaciji. Mladi ljudi našeg Kantona koji su angažovani u raznim sportskim klubovima, sigurno bi bili zahvalni svima na obezbjedjenju dodatnih finansijskih sredstava primjer sportskim klubovima ovog grada i trebalo bi ozbiljno razmisliti o prihvatanju ovog Amandmana i još većem izdvajanju iz Budžeta za sport u 2009. godini. 



Begović Alija – predsjedavajući Skupštine



Danas ćemo, kako smo donijeli zaljučak raspravljai o ovoj tačci dnevnog reda, a izjašnjavanje ćemo ostaviti za nastavak 27-me sjednice Skupštine.



U diskusiji po Prijedlogu Odluke o izmjenama i dopunama Budžeta Bosansko-podrinjskog kantona Goražde,  učestvovali su: Kumro Mesud i Terović Dževad.



Imamović Ibrahim  - Na Prijedlog Odluke o izmjenama i dopunama Budžeta BPK-a Goražde, Klub poslanika Socijaldemokratske partije BiH u Skupštini Bosansko-podrinjskog kantona Goražde, na sjednici održanoj 23. 08. 2009. godine utvrdio je slijedeće:
A m a n d m a n e



U Budžetu Ministarstva za privredu ekonomski kod 614 400 – Poticaji industrijskoj proizvodnji – umanjuje se za iznos od 296.000 KM pa je umjesto iznosa 800.000 KM na kodu 614 400 – Poticaji industrijskoj proizvodnji – iznos od 504.000 KM.



U Budžetu Ministarstva za socijalnu politiku, zdravstvo, raseljena lica i izbjeglice ekonomski kod 614 400 – Subvencije javnim ustanovama /Kantonalni zavod zdravstvenog osiguranja/ uvećava se za 244.000 KM pa je umjesto iznosa od 1.056.000 KM na ekonomskom kodu 614 400 – Subvencije javnim ustanovama /Kantonalni zavod zdravstvenog osiguranja/ novi iznos od 1.320.000 KM.



U Budžetu Ministarstva za socijalnu politiku, zdravstvo, raseljena lica i izbjeglice ekonomski kod 614 400 – Subvencije javnim ustanovama /Dom za stara i iznemogla lica/ uvećava se za 22.000 KM pa je umjesto iznosa od 88.000 KM na ekonomskom kodu 614 400 – subvencije javnim ustanovama /Dom za stara i iznemogla lica/ novi iznos od 110.000 KM.



U Budžetu Ministarstva za socijalnu politiku, zdravstvo, raseljena lica i izbjeglice ekonomski kod 614 400 – Subvencije javnim ustanovama /Zavod za javno zdravstvo/ uvećava se za iznos od 30.000 KM pa je umjesto iznosa od 120.000 KM na ekonomskom kodu 614 400 – subvencije javnim ustanovama /Zavod za javno zdravstvo/ novi iznos od 150.000 KM.



Dalje, u diskusiji po Prjedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu, učestvovali su: Kumro Mesud, Turčalo Mehmed, Imamović Ibrahim, Pleh Muhidin ministar za finansije i Uruči Nazif premijer Bosansko-podrinjskog kantona Goražde.



Begović Alija – predsjedavajući Skupštine


Zaključujem raspravu po Prjedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu.

Tačka 4.-


Prelazimo na 4-tu tačku dnevnog reda: Nacrt Zakona o sudskim taksama Bosansko-podrinjskog kantona Goražde.



Obuća Bajro – zatražio je od predsjedavajućeg Skupštine da se utvrdi kvorum na sjednici Skupštine.



Nakon izvršene prozivke utvrdjeno je da od ukupno 25 sjednici prisujstuje 20 poslanika. Predsjedavajući Skupštine je istakao da su se poslanici Rahman Ferid i Omerbašić Jasmina javili kada su napustili sjednicu Skupštine.


Begović Alija – predsjedavajući Skupštine


Da li još neko želi da uzme učešće u diskusiji.


Pošto se niko ne javlja za riječ, zaključujem raspravu po Nacrtu Zakona o sudskim taksama Bosansko-podrinjskog kantona Goražde i predlažem da donesemo slijedeće:

Z a k l j u č k e

                         1/ Utvrdjuje se Nacrt Zakona o sudskim taksama Bosansko-podrinjskog kantona Goražde  i upućuje na javnu raspravu.



2/ Javnu raspravu će sprovesti: Ministarstvo za finansije, Ministarstvo za pravosudje, upravu i radne odnose i Ustavna i zakonodavno-pravna komisija Skupštine Bosansko-podrinjskog kantona Goražde.  



3/ Javnu raspravu sprovesti sa svim zainteresovanim institucijama i gradjanima u sve tri općine u sastavu Bosansko-podrinjskog kantona Goražde: Goražde, Foča-Ustikolina i Pale-Prača. 



4/ Rok za sprovodjenje javne rasprave je do 60 dana.



5/ Zadužuju se Ministarstvo za finansije, Ministarstvo za pravosudje, upravu i radne odnose da, u okviru javne rasprave, sagledaju prijedloge izrečene na sjednici Skupštine po Nacrtu Zakona o sudskim taksama Bosansko-podrinjskog kantona Goražde  





/Sjednici prisustvuje 21 poslanik/



Ko je za, molim, da digne ruku? /18 poslanika/


Ima li neko protiv? /1 poslanik/



Da li se neko uzdržao od glasanja? /2 poslanika/



Konstatujem da je Skupština Bosansko-podrinjskog kantona Goražde sa 18 glasova „za“, 1 „protiv“ i 2 „uzdržana“ glasa donijela slijedeće:

Z a k l j u č k e

                         1/ Utvrdjuje se Nacrt Zakona o sudskim taksama Bosansko-podrinjskog kantona Goražde  i upućuje na javnu raspravu.



2/ Javnu raspravu će sprovesti: Ministarstvo za finansije, Ministarstvo za pravosudje, upravu i radne odnose i Ustavna i zakonodavno-pravna komisija Skupštine Bosansko-podrinjskog kantona Goražde.  



3/ Javnu raspravu sprovesti sa svim zainteresovanim institucijama i gradjanima u sve tri općine u sastavu Bosansko-podrinjskog kantona Goražde: Goražde, Foča-Ustikolina i Pale-Prača. 



4/ Rok za sprovodjenje javne rasprave je do 60 dana.



5/ Zadužuju se Ministarstvo za finansije, Ministarstvo za pravosudje, upravu i radne odnose da, u okviru javne rasprave, sagledaju prijedloge izrečene na sjednici Skupštine po Nacrtu Zakona o sudskim taksama Bosansko-podrinjskog kantona Goražde.

Tačka 5.-



Prelazimo na 5-tu tačku dnevnog reda: Nacrt Zakona o komunalnim taksama Bosansko-podrinjskog kantona Goražde.


Begović Alija – predsjedavajući skupštine



Obrazloženje Nacrta Zakona o komunalnim taksama Bosansko-podrinjskog kantona Goražde dao je predlagač Zakona i predložio da se u tačci 2. Zaključaka Ustavne i zakonodavno-pravne komisije za sprovodjenje javne rasprave doda i predlagač Zakona Žuga Damir. 
                        Begović Alija – predsjedavajući Skupštine


Otvaram raspravu po Nacrtu Zakona o komunalnim taksama Bosansko-podrinjskog kantona Goražde.



Borović Mensud – U ovom Zakonu radi se o izmjenama godišnjih taksi na istaknute firme. Predlagač ovdje navodi jednu novinu koja do sada nije bila, da tu taksu plaćaju i taxi vozači – prevoz putnika taxi automobilima, uvodi se taksa i to, kaže se u obrazloženju, zbog privrednog kretanja i osjetnog ekonomskog razvoja u zadnjih nekoliko godina. To važi za sve tačke po predlagaču. Ja mislim da je ovo neobjektivno i da nije u redu oporezivati ovaj vid djelatnosti iz razloga što svi znamo da ta djelatnost u zadnje vrijeme je možda više u jednoj stagnaciji iz razloga što je sve veće prisustvo individualnih automobila, javnog gradskog prevoza itd. Pitanje  je koliko taksisti imaju posla. Ja mislim da to nije u redu i to je moja primjedba.


Frašto Emir – Ovaj Zakon je vraćen iz skupštinske procedure iz razloga što je traženo da se izvrši zoniranje područja Kantona. Dakle, to nismo napravili i to treba da uradimo. Znači, da li ćemo centar držati kao jedinicu ponudjenog Zakona, a da dvije opštine sa svojim sjedištem budu umanjene za 30% kao i njihova sjedišta MZ koja su van naseljenog  mjesta da budu umanjena za još 30%, to je ono što je bilo sporno u ponudjenom Nacrtu. Ako ovo prihvatamo kao nacrt trebali bi da počnemo to da ugradjujemo. Znači, da ne bude svugdje ista taksa. Ovdje je predloženo da hidrocentrale plaćaju 200 KM. Po mom mišljenju to je malo.



Begović Alija – predsjedavajući Skupštine 



U članu 1. Zakona o komunalnim taksama Bosansko-podrinjskog kantona Goražde stoji: napomena. Mislim da bi bilo prikladnije umjesto napomena definisati to kao član 2. Čini mi se da za zakonsku formu nije napomena, ona se može korisititi u obrazloženju.



Žuga Damir – dao je obrazloženje i odgovore na postavljena pitanja poslanika po Nacrtu Zakona o komunalnim taksama Bosansko-podrinjskog kantona Goražde.



Begović Alija – predsjedavajući Skupštine 



Pošto se niko više ne javlja za riječ, zaključujem raspravu po Nacrtu Zakona o komunalnim taksama Bosansko-podrinjskog kantona Goražde i predlažem da donesemo slijedeće:

Z a k l j u č k e

                         1/ Utvrdjuje se Nacrt Zakona o komunalnim taksama Bosansko-podrinjskog kantona Goražde  i upućuje na javnu raspravu.

                         2/ Javnu raspravu će sprovesti: Ministarstvo za finansije  Bosansko-podrinjskog kantona Goražde, predlagač Zakona Žuga Damir i Ustavna i zakonodavno-pravna komisija Skupštine Bosansko-podrinjskog kantona Goražde.



3/ Javnu raspravu sprovesti sa svim zainteresovanim institucijama i gradjanima u sve tri općine u sastavu Bosansko-podrinjskog kantona Goražde:  Općine Goražde, Općine Pale-Prača i Općine Foča-Ustikolina.

  

4/ Rok za sprovodjenje javne rasprave je do 60 dana.



5/ Zadužuju se Ministarstvo za finansije i predlagač Zakona Žuga Damir  da, u okviru javne rasprave, sagledaju prijedloge izrečene na sjednici Skupštine po Nacrtu Zakona o komunalnim taksama Bosansko-podrinjskog kantona Goražde  





Ko je za, molim, da digne ruku? /20 poslanika/


Ima li neko protiv? /Niko/



Da li se neko uzdržao od glasanja? /1 poslanik/



Kosntatiram da je Skupština Bosansko-podrinjskog kantona Goražde sa 20 glasova „za“ i 1 „uzdržanim“ glasom donijela slijedeće:

Z a k l j u č k e

                         1/ Utvrdjuje se Nacrt Zakona o komunalnim taksama Bosansko-podrinjskog kantona Goražde  i upućuje na javnu raspravu.

                         2/ Javnu raspravu će sprovesti: Ministarstvo za finansije  Bosansko-podrinjskog kantona Goražde, predlagač Zakona Žuga Damir i Ustavna i zakonodavno-pravna komisija Skupštine Bosansko-podrinjskog kantona Goražde.



3/ Javnu raspravu sprovesti sa svim zainteresovanim institucijama i gradjanima u sve tri općine u sastavu Bosansko-podrinjskog kantona Goražde:  Općine Goražde, Općine Pale-Prača i Općine Foča-Ustikolina.

  

4/ Rok za sprovodjenje javne rasprave je do 60 dana.



5/ Zadužuju se Ministarstvo za finansije i predlagač Zakona Žuga Damir  da, u okviru javne rasprave, sagledaju prijedloge izrečene na sjednici Skupštine po Nacrtu Zakona o komunalnim taksama Bosansko-podrinjskog kantona Goražde  



Tačka 6.-



Prelazimo na 6-tu tačku dnevnog reda: Nacrt Zakona o novačanim podsticajima u primarnoj poljoprivrednoj proizvodnji i ruralnom razvoju na području  Bosansko-podrinjskog kantona Goražde.


Begović Alija – predsjedavajući Skupštine 



Otvaram raspravu po Nacrtu Zakona o novačanim podsticajima u primarnoj poljoprivrednoj proizvodnji i ruralnom razvoju na području  Bosansko-podrinjskog kantona Goražde.



Bašić Redžo – Na Nacrt Zakona o novačanim podsticajima u primarnoj poljoprivrednoj proizvodnji i ruralnom razvoju na području  Bosansko-podrinjskog kantona Goražde imam nekoliko prijedloga i sugestija.



Član 3.



U članu 3. stav 1. tačka f/ riječi: „Klijent-kandidat“ zamijeniti sa riječima „Registrovano poljoprivredno gazdinstvo“.



U članovima 5. do 12 propisati granice iznad kojih se daju podsticaji za pojedine vrste poljoprivredne djelatnosti izražene eksplicitno: brojem, količinom, površinom ..., kao što je navedeno za gljivarsku proizvodnju: član 11. stav 2.



U naslovu poglavlja IV izbaciti riječ: klijenti i sve izrazre u narednim članovima uskladiti sa člnom 3.



Član 17.



Dodati stav 2. koji glasi: „Program podsticaja ... stavit će se na javnu raspravu prije nego što ga Kantonalno ministarstvo za privredu dostavi Vladi Kantona na raspravu i usvajanje“.



Član 19.



Dodati stav 2. koji glasi: „Izvještaj koji usvoji Skupština Bosansko-podrinjskog kantona Goražde objavljuje se u „Službenim novinama Bosansko-podrinjskog kantona“.



Kurtović Mustafa – ministar za privredu



Dao je odgovor na  prijedloge i sugestije poslanika Bašić Redža.


Dalje, u diskusiji je učestvovao Imamović Ibrahim.



Begović Alija – predsjedavajući Skupštine 



Pošto se niko više ne javlja za riječ, zaključujem raspravu po Nacrtu Zakona o  novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde i predlažem da donesemo slijedeće:
Z a k l j u č k e

                         1/ Utvrdjuje se Nacrt Zakona o  novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde i upućuje na javnu raspravu. 

                          2/ Javnu raspravu sprovest će Ministarstvo za privredu BPK-a Goražde i Ustavna i zakonodavno-pravna komisija.



3/ Javna rasprava sprovest će se sa svim zainteresovanim subjektima i gradjanima u sve tri općine u sastavu Bosansko-podrinjskog kantona Goražde: Općine Goražde, Općine Pale-Prača i Općine Foča-Ustikolina.  



4/ Rok za sprovodjenje javne rasprave je do 60 dana. 



5/ Zadužuju se Ministarstvo za privredu da, u okviru javne rasprave, sagleda prijedloge izrečene na sjednici Skupštine po Nacrtu Zakona o novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 21 glasom „za“ donijela slijedeće:

Z a k l j u č k e

                         1/ Utvrdjuje se Nacrt Zakona o  novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde i upućuje na javnu raspravu. 

                          2/ Javnu raspravu sprovest će Ministarstvo za privredu BPK-a Goražde i Ustavna i zakonodavno-pravna komisija.



3/ Javna rasprava sprovest će se sa svim zainteresovanim subjektima i gradjanima u sve tri općine u sastavu Bosansko-podrinjskog kantona Goražde: Općine Goražde, Općine Pale-Prača i Općine Foča-Ustikolina.  



4/ Rok za sprovodjenje javne rasprave je do 60 dana. 



5/ Zadužuju se Ministarstvo za privredu da, u okviru javne rasprave, sagleda prijedloge izrečene na sjednici Skupštine po Nacrtu Zakona o novčanim podsticajima u primarnoj poljoprivrednoj proizvodnji i ruralnom razvoju na području Bosansko-podrinjskog kantona Goražde

Tačka 7.-


Prelazimo na 7-mu tačku dnevnog reda: Prijedlog Odluke o razrješenju članova Vijeća J.P. Radio-televizija Bosansko-podrinjskog kantona Goražde.

Otvaram raspravu po Prijedlogu Odluke o razrješenju članova Vijeća J.P. Radio-televizija Bosansko-podrinjskog kantona Goražde.



Pošto se niko ne javlja za riječ, zaključujem raspravu i pozivam poslanike da se izjasne dizanjem ruke.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 21 glasom „za“ donijela Odluku o razrješenju članova Vijeća J.P. Radio-televizija Bosansko-podrinjskog kantona Goražde.

Tačka 8.-



Prelazimo na 8-mu tačku dnevnog reda: Prijedlog Odluke o davanju ovlaštenja Komisiji za ljudska prava, gradjanske slobode, predstavke, etički kodeks i civilno društvo Skupštine Bosansko-podrinjskog kantona Goražde.



Otvaram raspravu po Prijedlogu Odluke o davanju ovlaštenja Komisiji za ljudska prava, gradjanske slobode, predstavke, etički kodeks i civilno društvo Skupštine Bosansko-podrinjskog kantona Goražde.


Pošto se niko ne javlja za riječ, zaključujem raspravu i pozivam poslanike da se izjasnimo dizanjem ruke.



/Sjednici prisustvuje 20 poslanika/



Ko je za, molim, da digne ruku? /17 poslanika/



Ima li neko protiv? /2 poslanika/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 17 glasova „za“, 2 „protiv“ i 1 „uzdržanim“ glasom donijela Odluku o davanju ovlaštenja Komisiji za ljudska prava, gradjanske slobode, predstavke, etički kodeks i civilno društvo Skupštine Bosansko-podrinjskog kantona Goražde.

27-mu redovnu sjednicu Skupštine neću zaključiti jer nam je ostalo  izjašnjavanje po 2-goj i 3-ćoj tačci dnevnog reda.

SEKRETAR SKUPŠTINE



  PREDSJEDAVAJUĆI SKUPŠTINE

           Bašić Midhat 

